
Dan hu d-Dizzjunarju li qed jintuÿa gœat-Tisliba tagœna

MINN 

   GŒAWDEX
ma’ 
Charles 
       Spiteri

Fl-okkaÿjoni tal-Festa tal-Ma-
donna Ta’ Pompej, iffestiææjata 
fis-Santwarju ddedikat lilha, fir-
Rabat, Gœawdex, nhar is-Sibt 8 ta’ 
Mejju, Mons. Isqof Mario Grech, 
f’nofsinhar irreçita t-talba tas-Supp-
lika tal-Madonna  u intona t-Te 
Deum u ta l-Barka Sagramentali.

Fl-4.15 ta’ filgœaxija,  Mons. 
Æoræ Bezzina ççelebra quddiesa 
gœall-anzjani u l-morda, li fiha am-
ministra is-sagrament tad-Dilka 
Mqaddsa u wara mexxa ç-çeri-
monja tat-tberik tat-tfal u t-tqassim 
tal-œelu mbierek.

Fis-6.00 ta’ filgœaxija, Mons. 
Nikol Cauchi, Isqof Emeritu gœal 
Gœawdex, mexxa Konçelebrazzjoni 

solenni. Niseæ ukoll kuruna ta’ tifœir 
lil Sidtna Maria Reæina tar-Ruÿarju 

Mqaddes. Fiha sar ukoll it-tberik u 
t-tqassim tal-ward.

Aktar tard Mons. Æoræ Bezzina 
mexxa laqgœa ta’ talb, li gœaliha l-
knisja kienet waœda ppakkjata.  Kull 
min kien hemm ingœata wkoll warda 
mbierka gœad-devozzjoni.

L-omeliji tat-tridu tal-festa saru 
mill-Kanonku Noel Saliba, Arçipriet 
Emeritu  tal-Parroçça taÿ-Ÿebbuæ, 
waqt li Mons. Isqof Mario Grech, 
mexxa t-Translazzjoni u l-quddiesa 
konçelebrata ta’ lejliet il-festa bl-
omelija tal-okkaÿjoni.

Il-muÿika u l-kant ta’ lejliet il-
festa kienet taœt id-direzzjoni ta’ 
Mro. Carmel Grech, Maestro Di 
Cappella, waqt li dik ta’ Jum il-festa 
kienet taœt id-direzzjoni ta’ Mro. Co-
lin Attard, Maestro Di Cappella.

Mons. Nikol Cauchi, Isqof Emeritu gœal Gœawdex, jidher ibierek il-ward li aktar tard tqassam lil poplu

Festa tal-Madonna Ta’ Pompej

Mons. Isqof Mario Grech jirreçita s-Supplika tal-Madonna Ta’ Pompej

Mons. Æoræ Bezzina, ibierek u jqassam il-œelu lit-tfal.  Jidher ikellem
 lit-tifla Kristina Scerri mir-Rabat

Nhar is-Sibt 1 ta’ Mejju sar it-tberik ta’ kurçifiss ædid fil-Knisja Sant’Antnin Gœajnsielem mill-Gwardjan Patri 
Joseph Magro OFM.  Huwa kurçifiss maœdum fl-injam minn kumpanija fl-Italja.

Patri Gwardjan Magro qal lil ‘The Maltese Herald’, illi “…Din ix-xbiha tal-kurçifiss æie regalat lill-knisja minn 
diversi benefatturi fosthom Joe Vassallo. Grazzi kbira lil Alla li bl-gœajnuna ta’ dawn il-persuni nistgœu nkomplu 
nÿejnu l-Knisja tagœna l-Franæsikani”.

Kurçfiss gœall-Knisja tal-Franæiskani

Waqt iç-çerimonja tat-tberik tal-Kurçifiss mill-Gwardjan Patri Joseph Magro OFM. Jidher ukoll
id-Djaknu Stephen Magro

Maltapost gœamlet donazzjoni lill-Fondazzjoni Arka.  Flus miæbura 
minn bottijiet li jkun hemm fid-diversi uffiççji tal-kumpanija  madwar Malta 
u Gœawdex.  L-amministratur prinçipali gœar-riÿorsi umani, Clint Meilak 
(lemin) ippreÿenta çekk ta’ 695 Ewro lil Fr. Michael Galea Assistent Diret-
tur tal-Fondazzjoni Arka.  Fr. Galea irringrazzja lil Maltapost gœad-donaz-
zjoni tagœhom u enfasizza li d-donazzjonijiet u æbir ta’ fondi minn attivita-
jiet jgœinu lill-Fondazzjoni biex tkun tista’ tmexxi Dar Arka  fejn il-persuni 
b’diÿabbiltà jiæu provduti residenza fuq baÿi temporanja jew permanenti.

Donazzjoni lil Dar Arka

Mons. Lawrenz Sciberras gœamel gœotja ta’ kotba dwar il-bibbja, mik-
tuba  minnu stess, lil-Librerija tas-Seminarju Minuri tal-Qalb ta’ Æesù,  
Victoria.  Kotba li jitrattaw dwar is-Sinjali u Simboli fil-Bibbja;  l-Appostli u 
l-Evanæelisti u s-Sinjali u s-Simboli fil-Lituræija.

Barra gœadd sabiœ ta’ studenti, preÿenti kien hemm ukoll is-Surmast  
tal-iskola, il-Kanonku u Arçipriet Emeritu taÿ-Ÿebbuæ, Noel Saliba u l-
librar Anthony Portelli.

Gœotja ta’ Kotba

Waqt il-preÿentazzjoni tal-kotba minn Mons. Lawrenz Sciberras 
lil-librerija tas-Seminarju Minuri

PDF Compressor Pro

http://www.pdfcompressor.org/buy.html

